MINUTI 

KAMRA TAD‑DEPUTATI

IL‑ĦDAX‑IL PARLAMENT

KUMITAT MAGĦŻUL TAL‑KAMRA (REGOLAMENTAZZJONI TAL‑PROKREAZZJONI MEDIKAMENT ASSISTITA)

LAQGĦA NRU 10
It‑Tnejn 28 ta’ Ġunju 2010.
Il‑Kumitat Magħżul (Regolamentazzjoni Medikament Assistita) iltaqa’ fil‑Palazz, il‑Belt Valletta,  fis‑7.07 p.m.
L‑Onor Jean Pierre Farrugia, President tal‑Kumitat, ippresieda.

PREŻENTI
L‑Onor Francis Agius u l‑Onor Michael Farrugia.
TALBA

Il‑President tal‑Kumitat qal it‑talba.  

MINUTI

Il‑Minuti ta’ Laqgħa Nru 9 tat-8 ta’ Ġunju 2010 ġew approvati.

KARTI

Il‑President tal‑Kumitat ippreżenta ittra li ntbagħtet mingħand Dr Silvio Camilleri, Avukat Ġenerali, b’risposta għal mistoqsijiet imqajma mill-Kumitat.
DEĊIŻJONI TAL‑KUMITAT DWAR KWESTJONIJIET PENDENTI ‑ KONTINWAZZJONI
Iċ‑Chairman informa lill-Kumitat illi fir-rapport li kien qed jipprepara kien qed juża l-istess format ta’ rapport li kien intuża f’dak tal-10 Leġislatura sabiex ikun hemm kontinwazzjoni, u li l-punti mir-rapport li kien għad irid jitlaħaq qbil fil-Kumitat dwarhom kienu:
· Sezzjoni D – id-Donazzjoni ta’ gameti 

· Sezzjoni 7.4 – il-Ħarsien tas-soċjetà 

· Sezzjoni 8 – il-Proċedura għal regolamentazzjoni 

· Sezzjoni 9 – Kunsiderazzjonijiet oħra 
· Sezzjoni E – id-Donazzjoni ta’ embrijuni lil terzi persuni 
Fi tmiem il-laqgħa kien fadal il-punti dwar il-Proċedura għal regolamentazzjoni u Kunsiderazzjonijiet oħra li jridu jiġu diskussi. Dawn iż-żewġ punti għandhom jiġu diskussi fil-laqgħa li jmiss, li hu maħsub li tkun l-aħħar waħda.
Peress illi t-terminu tal-Kumitat Magħżul, kif mifthiem f’Seduta 183 tal-20 ta’ Jannar 2010, jaħbat fiż‑żmien fejn il‑Parlament probabilment ma jkunx qed jiltaqa’ minħabba l‑vaganzi tas‑sajf, il‑Kumitat qabel li ċ-Chairman jikteb lill-iSpeaker u jitlob illi l-Kumitat ikun jista’  jirrapporta lill‑Kamra dwar xogħlu meta l‑Parlament jerġa’ jiltaqa’ f’Settembru. 

Fid‑9.17 p.m. il‑Kumitat aġġorna għal nhar it-Tnejn 5 ta’ Lulju.


ELEANOR SCERRI


GĦALL‑ISKRIVAN TAL‑KAMRA
KONFERMATI



ONOR  JEAN PIERRE FARRUGIA


PRESIDENT TAL‑KUMITAT 
PAGE  

